
Fríggjadagur 20. septmeber 2013 ·  Nr. 10812 Sosialurin Hugskot og viðmerkingar – send sms til 225000

Føðingar

29. august fingu Lis Justinussen og Magnus Skoralíð, 
Århus, eina dóttur. Hon var 52 cm long og vigaði 3500 g. 

4. september fingu Laicy og Høgni Zachariassen,  Ánirnar, 
ein son Hann vigaði 4600 gram og var 56 cm langur.

       
5. september fingu Stina og Dan Joensen, Sønderborg, ein 
son. Hann var 55 cm langur og vigaði 4190 gr. Hann eitur 
Dines Krishard Joensen.

10. september fingu Sigrun Lið Petersen og Arnhold 
Petersen, Sandavági, ein son. Hann vigaði 3540 gr og var 
52 cm langur.

12. september fingu Bjørn og Anna Mohr Holm, Tórshavn, 
ein son. Hann vigaði 3960 gr. og var 53 cm langur.

8. august fingu Elin E. Johansen og Óli Vejhe, Trongisvági, 
ein son. Hann var 53 cm langur og vigaði 4000 g.
Her situr stóribeiggi Erik við lítlabeiggjanum.

Alma Petersen, Klaksvík, 80 ár
23. september 2013

Eg havi altíð vitað hvør Alma 
Petersen er, tí tað gera ØLL.

Eg kom at kenna Almu 
persónliga, tá eg meldaði 
meg inn í pensjonistafelagið 
Hugna í Klaksvík. Eg haldi, at 
Alma hevði skálkin bak oyra 
beinan vegin, hon sá meg. 
Tí soleiðis er hon. Tonkir 
skjótt. Eg var yngri enn tær, 
sum gingu har tá, og skikki­
liga skjótt kom eg í nevndina. 
Hon sá meg sum ein nýggjan 
formann, tí sjálv ætlaði hon 
sær at stilla upp fyri Megin­
felag Pensjonista. ”Har kann 
man gera nakað til nyttu, og 
fáa sínar meiningar fram,” 
hoyrdi eg hana mangan siga.

”Tað býr ikki alt vit í ein­
um høvdi, plagdi pápi at sig”, 
hava vit, sum kenna Almu, 
ofta hoyrt hana tikið til. ”Eg 
má hava øll hini við mær”. 
Og Alma hevur fingið tey í 
Meginfelag Pensjonista at 
taka hennara hugsjónir til 
eftirtektar. Hon hevur syrgt 
fyri, at felagið er farið at ar­

beiða fyri tí, tað skal, nem­
liga fólkapensjónini. Tí, sum 
nú er, hava tey, íð bert fáa 
fólkapensjón ikki nóg mikið 
at liva fyri.

Hon hevur hesa seinastu 
tíðina koyrt til Havnar í sínum 

nýggja bili og havt fund við 
allar floksformenninar um 
fólkapensjónina. Fleiri av 
teimum vita lítið og einki 
um um fólkapensjónina, og 
hevur hon fingið teir til at 
sæð skeivleikan í pensjónini.

Alma og eg havi ikki al­
tíð verið samdar, minni enn 
so, men hóast tað, so hevur 
okkara samstarv verið ómeta­
liga gott. Alma er soleiðis, at 
hon vil ráða, har hon er, men 
klók og rætttonkjandi er 
hon. Eg beundri Almu fyri 
hennara áræði - henda 80 ára 
gamla kona, sum torir at tala 
,,Roma midt imod.”

 Mangt annað kundi verið 
at skrivað um teg, Alma, á 
hesum tínum stóra degi.

Vil bert við hesum fáu 
orðum ynskja tær hjartaliga 
til lukku við føðingardegnum. 
Tað er ikki á hvørjum degi, at 
ein unglingi fyllir 80 ár.

Hjartaliga til lukku og 
nógv góð ár afturat.

Vegna Hugna
Marita Matras, 

forkvinna

Maskinistaprógv á Vinnuháskúlanum

Týsdagin 17. september fingu 20 mans maskinistaprógv handað á Vinnuháskúlanum, har eini 100 fólk vóru komin saman fyri 
at luttaka í próvhandanini á skúlanum.
Teir, sum fingið prógv eru: Alen Eli Viderø,  Absalon Østerø Wolles,  Andrias Johannesen,  Brestir Egilsson Beder,  Brynjálvur 
Petersen, Búgvi Poulsen, Dánjal Müller Jacobsen,  Eyðun Fríði Nielsen, Eyðun Magnussarson Jacobsen, Fróði Thomasen, Helgi 
Stefan Ingibjørnsson,  Høgni Midjord, Jógvan Pauli Joensen, Jóhann Hansen, Kári Müller Jacobsen, Kjartan Kári Smith Jensen, 
Petur Vágsgarð, Pætur Joensen, Sigurd Jan Tavsen og Uni Poulsen. 
Eyðun Magnussarson Jacobsen, vantar á myndini. 

15. september fingu Olga Kruse og Robert Hansen, Oyrar­
bakki, ein son. Hann var 53 cm langur og vigaði 3450 gr.


